
 

 

 

20.10.2021                                        UKA2021/33 

Aatsitassanut inatsisip1 allanngortinneqarnissaanut siunnersuummik UKA2022-mi 
saqqummiussinissamik Naalakkersuisut peqquneqarnissaat pillugu Inatsisartuni 
aalajangiiffigisassatut siunnersuut, taamaalilluni inatsimmi § 1, imm. 2 ima 
oqaasertalerneqassalluni: “Ingerlatanik inatsimmut ilaasunik suliarinninnermi 
isumannaallisaaneq, peqqissuseq, avatangiisit, pisuussutinik atorluaaneq kiisalu inuiaqatigiinnut 
akornutaanngitsumik ingerlatat suliarineqarnissaat kiisalu pissutsini assigiinngitsuni nunat tamat 
pitsaanerpaamik ileqqorissaartarnerat akuerisaasut qulakkeerneqarnissaat Inatsisartut 
inatsisaatigut anguniarneqarpoq”. § 83-mi oqaasertaliussaq “nunat tamat ileqqorisartagaat 
pitsaasut” aamma ”nunat tamat pitsaanerpaamik ileqqorisartagaat, Kalaallit Nunaanni 
pissutsinut naleqqussagaq”-mut aamma allanngortinneqassaaq. Taamattaaq 
misissueqqaarnissanut qinnuteqaatinik paasissutissanik Naalakkersuisut tamanut 
saqqummiussisalernissaannik inatsimmi aalajangersagaliisoqassaaq, taamaaliornikkut piffinni 
innuttaasut soqutigisaqartullu allat, sapinngisamik siusinnerpaamik taamatut 
suliaqartoqarnissaanik ilisimasaqalersinnaaqqullugit.  
(Inatsisartunut Ilaasortaq Mariane Paviasen, Inuit Ataqatigiit)  

 

Aatsitassanut Inatsisip allannguutissaanik siunnersuummik UKA2022 saqqummiussinissaanik 

Naalakkersuisut peqquneqarnissaat pillugu Mariane Paviassenip oqaluuserisassatut siunnersuutaa 

Siumumiit imatut oqaaseqarfigissavarput. 

Siunnersuut paasilluarparput inatsimmulli allannguutissatut tigussaasutut kinguneqarsinnaasutut 

takusinnaanngilarput. 

Naalakkersuisut akissuseqarnerminni allannguutissamik siunnersuuteqarput Aatsitassat pillugit 

ingerlatallu tamatumunnga pingaarutillit pillugit inatsisartut inatsisaat 2009-meersup 

aatsitassarsiornermut  ikummatissarsiornermullu inatsit avissaartillugit allannguutissatut 

siunnersuuteqarput. Allannguutissatut siunnersuut siunnersuutip taasissutissartaanut ima 

allaanerutigaaq, siunnersuut Naalakkersuisunut pituttuisuusinnaanaviarnani. Taamaattumik 

naalakkersuisut siunnersuuteqartumut nassuiaateqarnissaat naatsersuutigigaluarparput. Tassami 

allannguutissatut siunnersuut ilalerneqarpat, assigiinnarpaa siunnersuut kiviinnartoq.  

Naalakkersuisut toqqammavilersuutigisaat isumannaallisaanermi avatangiisinullu tunngasuni 

piumasaqaateqassasoq qaffasissumik innutaasunillu akuutitsinerulertoqassasoq 

ammanerulertoqarlunilu,oqaatigissavarput 2009-mi inatsit inatsisartunit akuersissutigineqartoq 

taakkartorneqartunit tamanik innuttaasunut avatangiisinullu kingunerluuteqannginnissaannik 

qulakkeerinnittuummat. 



 

Allannguutissatullu siunnersuummi takusinnaanngilarput Naalakkersuisut 

inatsisissanik marlunnik qaqitsiniarnerminni qaqugu inatsisartunut 

saqqummiissanerlutik oqariartuuteqanngimmata. 

Karl Tobiassen, Siumut 

 

 


